
Annotatsiya. Mazkur tadqiqotda olib borilgan tajriba natijalari tahliliga ko‘ra, pomidor 
o‘simligining vegetatsiya davrida o‘tkazilgan fenologik kuzatishlar ushbu ekinning o‘sishi 
va rivojlanishiga qo‘llanilgan agrotexnik tadbirlar, xususan, mineral o‘g‘itlar fonida bentonit,  
organik o‘g‘it go‘ng hamda ular asosida tayyorlangan organomineral kompostlarning kompleks 
qo‘llanilishi natijasida ijobiy qonuniyat kuzatildi. Ushbu tadqiqotda biz turli me’yordagi mineral 
va organik o‘g‘itlarning pomidor asosiy poyasi balandligi, yon shoxlar soni hamda vegetativ va 
generativ organlardagi NPK miqdoriga ta’siri  ilmiy asos bo‘lib xizmat qiladi.

Kalit so‘zlar: takroriy pomidor ekini, ukrop, tuproq, harakatchan fosfor, o‘suv davrlari, 
fenologik bosqichlar, mineral o‘g‘itlar, organik o‘g‘itlar, organo-mineral kompost, sinergetik ta’sir, 
fosfor mobilizatsiyasi, o‘g‘itlash tizimi.

Аннотaция. Анализ результатов проведенных в данной работе экспериментов  
показал, что фенологические наблюдения за растениями томата в период вегетации 

показали положительную динамику роста и развития этой культуры в результате проведен-
ных агротехнических мероприятий, в частности, комплексного применения бентонита, 
органического удобрения и органоминеральных компостов, приготовленных на основе 
минеральных удобрений. В данной работе изучено влияние различных доз минеральных  
и органических удобрений на высоту главного стебля томатов, количество боковых ветвей и 
содержание NPK в вегетативных и генеративных органах.

Ключевые слова: повторная культура, томат, укроп, почва, подвижный фосфор, 
вегетационные периоды, фенологические фазы, минеральные удобрения, органические 
удобрения, органо-минеральный компост, синергетический эффект, мобилизация фосфора, 
система удобрений.

Annotation. An analysis of the experimental results conducted in this study revealed 
that phenological observations of tomato plants during the growing season revealed positive  
growth and development dynamics as a result of the agronomic interventions implemented, 
specifically the combined use of bentonite, organic fertilizer, and organ mineral composts  
prepared with mineral fertilizers. This study examined the effects of varying doses of mineral  
and organic fertilizers on the height of the main tomato stem, the number of lateral branches, and 
the NPK content in vegetative and reproductive organs.

Key words: repeated tomato crop, dill, soil, available phosphorus, growth stages, phenolo-
gical phases, mineral fertilizers, organic fertilizers, organo-mineral compost, synergistic effect, 
phosphorus mobilization, fertilization system.

Kirish. O‘simlikning o‘sib rivojlanishi 
uning biologik siklida muhim fiziologik 
jarayon bo‘lib, bu jarayon o‘simlik turi, 
navi, yеtishtirish muhitining iqlimiy va 
tuproq sharoitlari hamda qo‘llanilgan 
agrotexnologik tadbirlarga bevosita 
bog‘liq. Pomidorning o‘sishi va rivojlanishi 
esa hududning agroiqlimiy xususiyatlari 
va agrotexnik chora-tadbirlar tizimi 
bilan uzviy chambarchas bog‘liqdir. Olib  
borilgan tajriba natijalari tahliliga ko‘ra, 
pomidor o‘simligining vegetatsiya davrida 
o‘tkazilgan fenologik kuzatishlar ushbu 
ekinning o‘sishi va rivojlanishiga qo‘llanil-
gan agrotexnik tadbirlar, xususan, mineral 
o‘g‘itlar fonida bentonit, organik o‘g‘it 
go‘ng hamda ular asosida tayyorlangan 
organomineral kompostlarning kompleks 
qo‘llanilishi natijasida ijobiy qonuniyat 
kuzatildi. Ushbu tadqiqotda biz turli 
me’yordagi mineral va organik o‘g‘itlarning 
pomidor asosiy poyasi balandligi, yon 
shoxlar soni hamda vegetativ va generativ 
organlardagi NPK miqdoriga ta’sirini 
o’rganish katta ilmiy va amaliy ahamiyatga 
ega.

Materiallar va uslublar. Yuqoridagi 
dolzarb vazifalardan kelib chiqib, tajriba-
larni o‘tkazish, mineral va organik o‘g‘itlar 
hamda tuproq namunalarini olish, 

tahlil qilish “Методы агрохимических, 
агрофизических и микробиологичес-
ких исследований в полевых хлопковых 
районах” (1963) asosida, O‘zPITIning 
uslubiy qo‘llanmasiga muvofiq amalga 
oshirildi [3]. Shuningdek, tadqiqotlar 
va kimyoviy tahlillar “Dala tajribalarini 
o‘tkazish uslublari” [4], “Агрохимические 
методы исследования почв, растений и 
удобрений” [5].

Natijalar va munozara. Mineral, 
organik va organomineral o‘g‘itlarning 
qo‘llanilishi esa o‘simlik bo‘yining intensiv 
o‘sishini ta’minladi, ayniqsa shonalash va 
gullash fazalarida sezilarli o‘sish kuzatildi.  
Olib borilgan tajriba natijalari shuni 
ko‘rsatdiki, mineral o‘g‘itlar fonida qo‘l-
lanilgan bentonit, go‘ng va organomineral 
kompostlar pomidor o‘simligining o‘sishi 
va rivojlanish sur’atini sezilarli darajada 
jadallashtirgan. Xususan, oshirilgan mine- 
ral o‘g‘itlar foni (N150P120K100) ostida 
turli qo‘shimcha organik o‘g‘itlar qo‘llanil-
gan variantlarda o‘simlik bo‘yining 
o‘sish intensivligi yuqori bo‘ldi. Masalan: 
Shonalash fazasida pomidor bo‘yi mineral 
o‘g‘itlar fonida bentonit, go‘ng va organo-
mineral kompost qo‘llanilgan variant- 
larda, mos ravishda, 37,2; 39,3 va 43,3 smni 
tashkil etdi. Gullash fazasida esa ushbu 

ko‘rsatkich 54,8; 56,5 va 58,1 sm gacha  
yеtdi. Eng yuqori o‘sish natijasi organo-
mineral kompost (21 t/ga) qo‘llanilgan 
variantda qayd etildi. Meva tugish fazasida 
bu ko‘rsatkich 80,4 va 79,6 smni tashkil 
etib, nafaqat o‘g‘itsiz-nazorat varianti, balki 
faqat mineral o‘g‘it qo‘llanilgan variantlarga 
nisbatan mos ravishda, 11,9 va 16,4 sm ga 
yuqori bo‘ldi. 

Mineral o‘g‘itlar (N150P120K100) va 
(N120P100K80) fonida organik o‘g‘it sifatida 
go‘ng (15 t/ga) qo‘llanilgan variantda 
esa o‘simlik bo‘yi ,mos ravishda ,77,3 va 
76,8 smni tashkil etib, mineral o‘g‘itlar 

(N150P120K100) va (N120P100K80) fonida 
21 t/ga organomineral kompost qo‘llanilgan 
(5-10) variantlarga nisbatan 3,1 va 2,8 sm 
past natija qayd etildi.

Kamaytirilgan mineral o‘g‘itlar foni 
(N120P100K80) sharoitida ham o‘simlik 
o‘sishi ijobiy dinamika ko‘rsatdi: bentonit 
(6 t/ga) qo‘llanilgan variantda gullash 
va meva tugish fazalarida bo‘yi, mos 
ravishda ,51,2 va 72,9 smni tashkil etdi; 
go‘ng (15 t/ga) qo‘llanilganda – 54,7 va 
76,8 sm; organomineral kompost (21 t/ga) 
qo‘llanilgan variantda esa 57,5 va 79,6 sm ni 
tashkil etdi. 

st Pomidor poyasining balandligi, sm

N P K 3-4 chinbarg
(ko‘chat) Shonalash Gullash Meva 

tugish Pishish

1

fon
N210P150K110

- - - - - - 11,4 16,5 21,7 26,8 33,3

2 150 120 100 15,5 32,7 49,9 68,5 73,6

3 150 120 100 6 17,3 37,2 54,8 73,6 80,1

4 150 120 100 15 18,8 39,3 56,5 77,3 82,4

5 150 120 100 21 20,7 43,3 58,1 80,4 84,3

6 - - - 21 13,5 21,6 29,3 31,7 39,4

7 120 100 80 11,7 29,5 43,3 63,2 72,1

8 120 100 80 6 15,5 33,7 51,2 72,9 78,5

9 120 100 80 15 18,3 37,5 54,7 76,8 81,7

10 120 100 80 21 19,9 42,8 57,5 79,6 85,1

11 - - - 21 13,0 22,1 28,9 33,2 39,4

Mineral va organik o‘g‘itlar hamda organomineral kompostlarni pomidor asosiy  
poyasining balandligiga ta’siri, sm 2024 y

Tajriba davomida kuzatilishicha, 
vegetatsiya davri oxirida o‘simlik bo‘yining 
o‘sish sur’ati biroz pasaygan, bu holat 
tuproqda harakatchan oziq moddalar va 
foydali mikroorganizmlar miqdorining 
kamayishi bilan izohlanadi.

Pomidor hosildorligini belgilovchi 
asosiy vegetativ hamda generativ orga-
nlardan biri - bu uning yon shoxlar soni, 
bir o‘simlikdagi mevalar soni va bir  

dona pomidor massasi hisoblanadi.  
Shuning uchun ularning ko‘rsatkichlariga 
turli agrotexnik omillarning ta’sirini o‘rga-
nish muhim ilmiy va amaliy ahamiyatga 
ega. 

Tadqiqot natijalari shuni ko‘rsatdiki, 
mineral o‘g‘itlar fonida organik o‘g‘it go‘ng 
va organomineral kompostlarni qo‘llash 
pomidor o‘simligida yon shoxlar sonining 
ortishiga sezilarli ta’sir ko‘rsatdi. O‘g‘it 

berilmagan nazorat variantida o‘simlik-
ning gullash va meva pishish fazalarida 
rivojlanish sust bo‘lib, meva pishish 
davrida yon shoxlar soni atigi 2,9 tani 
tashkil etdi. Aksincha, mineral o‘g‘itlarning 
oshirilgan (N150P120K100) va kamaytiril- 
gan (N120P100K80) me’yorlarida bu 
ko‘rsatkich mos ravishda 6,1 va 5,9 taga  
еtdi. Tadqiqot natijalari shuni ko‘rsatdiki, 
mineral o‘g‘itlar fonida qo‘shimcha oziqa 
sifatida bentonit, go‘ng va ular asosida 
tayyorlangan organomineral kompostlar-
dan foydalanish pomidor o‘simligining 
vegetativ rivojlanish ko‘rsatkichlari, xusu-
san yon shoxlar sonining ortishiga ijobiy 
ta’sir ko‘rsatdi. Ushbu o‘zgarish ayniqsa, 
o‘simlik poyasi balandligining oshishi  
bilan parallel ravishda kuzatildi. Ayniqsa,  
mineral o‘g‘itlarning oshirilgan 
(N150P120K100) va kamaytirilgan 
(N120P100K80) me’yorlari fonida 21 t/ga 
organomineral kompost qo‘llanilgan 5 
va 10-variantlarda pomidor o‘simligining  
yon shoxlari miqdori eng yuqori bo‘ldi. 
Ular mos ravishda shonalash, gullash va  
meva pishish fazalarida 4,7; 5,8 va 7,1 dona 
hamda 4,9; 5,6; 7,0 dona miqdorida qayd 

etildi.
Xulosa. Takroriy sabzavot ekini 

pomidorda 21 t/ga organomineral 
kompostning keyingi ta’siri fonida 
pomidordan keyin ekilgan oraliq ekin 
ukropni mineral o‘g‘itlarning N50P50K50 
kg/ga me’yori bilan oziqlantirilganda 
tuproqning agrokimyoviy xossalariga  
ijobiy ta’sir ko‘rsatdi va tuproqda qoldir- 
gan ildiz-ang‘iz (24,6-23,41 s/ga) qoldiqlari 
bilan birga 114,3-105,7 kg/ga azot, 51,7- 
44,8 kg/ga fosfor va 114,0-110,0 kg/ga 
kaliy qoldirilishi ma’lum bo‘lib, tuproq 
unumdorligini tiklashga ijobiy ta’sir etgan. 
Takroriy sabzavot ekini (pomidor)+oraliq  
ekin (ukrop); asosiy ekin g‘o‘za almashlab 
ekish tizimida takroriy sabzavot ekini 
pomidorda qo‘llanilgan 21 t/ga kompost-
ning dastlabki, keyingi va so‘ngi ta’sirlari 
natijasida mineral o‘g‘itlarni oshirilgan 
hamda kamaytirilgan me’yorlari bilan 
oziqlantirilganda quruq massa to‘planishi 
mineral o‘g‘itlarni o‘zi alohida qo‘llanilgan 
variantlarga nisbatan sezilarli ortib, 
pomidorda 16,96-22,51 g/o‘simlik, ukropda 
26,5-30,5 g/o‘simlik, g‘o‘zada esa 64,18- 
82,38 g/o‘simlik yuqori bo‘ldi.

